
SO lyk die middelklas se geldsake ©

Die ruggraat van die Suid-Afri-
kaanse ekonomie - die middel-
klas - is besig om finansieel
noustrop te trek. Maar dis nie
die ekonomie se skuld nie -
mense moet maar in die spieél
kyk.

Viresh Maharaj, uitvoerende
hoof van Sanlam Werknemer-
voordele se afdeling vir kliénte-
oplossings, sé 72,77% van die
mense wat aan hul jaarlikse
Benchmark-peiling deelgeneem
het, ervaar stres oor hul geld-
sake.

Hy beklemtoon dat die Bench-
mark-peiling vir 2017 gedoen is
onder ingeligte witboordjiewer-
kers van wie die meeste tersié-
re kwalifikasies het en 'n be-

80,72% verdien meer as
R16 750 per maand en 41,51%
meer as R33 417 per maand.

Die Benchmark-peiling word
jaarliks gedoen en fokus veral
op mense se beplanning vir af
trede.

'n Mens lees gereeld dat net
6% van Suid-Afrikaners gemak-
lik kan aftree. Dié syfer het half
niitiese status gekry en nie-
mand weet eens meer waarvan-
daan dit kom nie. Die Bench-
mark het vanjaar bevind dat
17,37% van werkende Suid-Afri-
kaners reken dat hulle “in die
moeilikheid” is wat aftreebe-
planning betref

Die bevindings is 'n wekroep
vir mense wat 'n goeie inkom-
ste verdien: Jy veroorsaak baie

die leefstyl wat jy Kies.

Maharaj sé dié stres-epidemie
is 'n “leefstylsiekte’: Baie men-
se kan net hulself die skuld vir
hul geldelike probleme gee.

Korttermynskuld — soos kre-
dietkaarte, motorpaaiemente en
persoonlike lenings — is die
grootste bron van finansiéle
stres.

Maharaj sé Suid-Afrikaners
sal moet dink oor hul voorliefde
vir nuwe motors, duur slimfone
en ander “statusverbruik”.

Maharaj sé dis interessant
dat net 2,93% van die respon-
dente sé hulle het finansiéle
stres omdat hulle welvarend wil
voorkom. Hy reken mense ont-
ken aan hulself dat die indruk
van welvaart of status baie van

Geldstres: ‘Middelklas, kyk in die spieél!
Hanlie Stadler treklik goeie inkomste verdien.  van jou eie finansiéle stres deur  hul aankoopbesluite motiveer.

Die onwyse besluite wat men-
se neen, lei daartoe dat net
53,64% van dié middelklas-
respondente sé hulle kan altyd
hul skuldpaaiemente betaal. Dit
beteken 46,46% - byna die helfte
- kan nooit, soms of die helfte
van die tyd nié al hul paaie-
mente betaal nie, of weet nie of
hulle kan nie.

“As die middelklas 'n land
was, sou dit rommelstatus bete-
Ken het. Bid jou aan dat 'n land
die helfte van die tyd nié sy
skuld kan betaal nie.”

Die tendens dat mense geld
leen om lenings af te betaal - by
banke of by vriende en familie-
lede - blyk duidelik uit mense
se oplossings vir hul skuldpro-
bleme. Byna 30% doen dit.

About the Sanlam Benchmark Research

The 2017 Sanlam Benchmark research represents the most iteration of a process that began in 1981. It is a
process of engaging retirement funding stakeholders to understand the drivers of better financial outcomes.
In doing so, Sanlam conducts South Africa’s most comprehensive retirement funding research, which is
freely shared with the public in order to enable better decision making by all concerned stakeholders. The

research is available via www.sanlambenchmark.co.za

